
ACORDO DA XUNTA DE GOBERNO LOCAL
A Xunta de Goberno Local do Concello de Concello de Carballo, en Sesión Ordinaria do luns 29 de
xuño de 2026, aprobou o seguinte ACORDO:

2.- SUBVENCIÓNS

2.1.-  Subvención  nominativa  á  Asociación  Ambiental  Senda  Nova  para  o  ano  2026.
Concesión.

A Asociación Ambiental  Senda Nova,  con CIF  núm.  G-70175401,  dentro  dos seus obxectivos  de
protección e posta en valor do patrimonio ambiental e cultural da zona e dentro das súas premisas
de prestación de servizos á mocidade, realiza a Escola Ambiental Senda Nova – Concello de Carballo.
Dita  escola  ten  un  calendario  bianual  similar  ao  do  curso  escolar,  comezando  en  novembro  e
rematando en xullo, pero que a nivel orzamentario se contabiliza en anos naturais. A realización
deste proxecto implica sesións de aula no Espazo da Natureza de Oza e sesións no medio natural,
visitando, a través destas últimas os lugares de maior interese ambiental, cultural e paisaxístico da
bisbarra o que implica una mobilización de monitores e alumnos. Está destinada a 12 – 25 rapaces
carballeses de entre 3º e 6º curso de primaria, que adquiren contidos relacionados coa ecoloxía,
cultura e achegamento físico ao medio a través de sesións semanais de media (sesións de aula) ou
xornada  completa  (desprazamentos)  que  se  espallan  dende  novembro  a  xullo.  E  que  se
complementan coa difusión paralela, anterior e durante o proxecto a través dos centros de ensino de
Carballo, como consta na solicitude presentada en data 27 de maio de 2026 con rexistro de entrada
núm. 202600000003320.- 
O gasto que supón á realización da Escola Ambiental Senda Nova – Concello de Carballo, ascende a
un total de 8.600,00 €, segundo o seguinte detalle:

- Desprazamentos -------------------------------------------------------------------- 500,00 Euros.-
- Seguros RC e accidentes ---------------------------------------------------------- 700,00 Euros.-
- Materiais para cursos e consumibles ---------------------------------------------- 100,00 Euros.-
- Material gráfico para a difusión e difusión ---------------------------------------- 100,00 Euros.-
- Dietas/avituallamentos ------------------------------------------------------------ 700,00 Euros.-
- Servizos monitores -------------------------------------------------------------- 6.500,00 Euros.-

          TOTAL ORZAMENTO ANO 2026: 8.600,00 Euros.-
No orzamento municipal de 2026, contémplase unha subvención nominativa a favor da Asociación
Ambiental Senda Nova, con cargo á Aplicación Orzamentaria 1720.48900 “Subvención Promoción
Medio Ambiente”, por importe de 7.000,00 euros.- (RC Nº 22026002596).
A interventora municipal emite informe en data 28/05/2026, que consta no expediente electrónico.
Considerando  que  a  asociación  xustifica  neste  intre  atoparse  ao  corrente  do  cumprimento  das
obrigas tributarias e fiscais e coa Seguridade Social, que se derivan da súa actividade. E vendo que
autoriza de xeito expreso ao Concello de Carballo a facer as consultas que sexan necesarias sobre os
seus datos, para a comprobación de que a agrupación se atopa ao corrente do cumprimento das
obrigas tributarias e fiscais e coa Seguridade Social,  que se derivan da súa actividade. Consulta
realizada en data 17 de xuño de 2026, así como a comprobación de que non ten débedas en período
executivo co Concello de Carballo en data 17 de xuño de 2026.
O día 17/06/2026, o concelleiro delegado da Área de Servizos, Medio Ambiente, Praias e Protección
Civil  e  a  Técnico  de  Administración  Xeral  asinan a  proposta  de  acordo no  expediente
2026/A004/000014.

A Xunta de Goberno Local, en uso das competencias que delegou a Alcaldía mediante a resolución
número 2944/2025, do 13 de outubro (BOP nº 208 de 30/10/2025), por unanimidade, acorda:

Primeiro.- Conceder unha subvención á Asociación Ambiental Senda Nova con CIF núm. G-
70175401, por importe de 7.000,00 euros.
Segundo.- Esta achega financia á realización da Escola Ambiental Senda Nova – Concello de
Carballo,  cun  calendario  bianual  similar  ao  do  curso  escolar,  comezando  en novembro  e
rematando  en  xullo,  pero  que  a  nivel  orzamentario  se  contabiliza  en  anos  naturais.  A
realización deste proxecto implica sesións de aula no Espazo da Natureza de Oza e sesións no
medio natural,  visitando,  a través destas últimas os lugares de maior interese ambiental,
cultural e paisaxístico da bisbarra o que implica una mobilización de monitores e alumnos.
Está destinada a 12 – 25 rapaces carballeses de entre 3º e 6º curso de primaria, que adquiren
contidos  relacionados  coa  ecoloxía,  cultura  e  achegamento  físico  ao  medio  a  través  de
sesións semanais de media (sesións de alula) ou xornada completa (desprazamentos) que se
espallan dende novembro a xullo. E que se complementan coa difusión paralela, anterior e
durante o proxecto a través dos centros de ensino de Carballo.
Terceiro.-  Esta  subvención  do  Concello  de  Carballo  é  compatible  coa  percepción  doutras
subvencións ou axudas, públicas e/ou privadas, que a entidade beneficiaria obteña para a
mesma finalidade, sempre que o seu importe, xunto co da subvención municipal, non supere
en ningún caso o importe total do gasto efectivamente xustificado. 
Non obstante, no caso de que a concorrencia de axudas ou subvencións supere o importe do
gasto efectivamente xustificado,  minorarase a aportación municipal  no importe necesario,
para darlle estrito cumprimento ao apartado anterior.
Cuarto.- Debido ao interese xeral da actividade para Carballo e á importancia, alcance e custo
do programa, así como ao tipo de gastos asumidos pola asociación, que requiren, en moitos
casos,  do pago anticipado dos servizos  prestados,  sen que a asociación teña capacidade
económica para asumilos,  o  pago da subvención que se conceda á Asociación Ambiental
Senda Nova para a realización da Escola Ambiental Senda Nova – Concello de Carballo, terá
carácter prepagable, sen necesidade de constituir garantía.
Quinto.-  Autorizar  á  Asociación  Ambiental  Senda  Nova  para  contratar  con  persoas  ou
entidades vinculadas, á vista da solicitude presentada, co seguinte detalle: 

Proxecto Subvencionado Empresa ou persoa que se contrata Descrición do gasto Importe

Escola Ambiental Vía Inqueda – José M. Menéndez Varela Monitorización 6.500,00 

Segundo o artigo 29.7 da Lei 38/2003, de 17 de novembro, o beneficiario poderá concertar a
execución  total  ou  parcial  das  actividades  subvencionadas  con  persoas  ou  entidades
vinculadas, cando concorran as seguintes circunstancias:
1.ª Que se obteña a previa autorización expresa do órgano concedente.
2.ª Que o importe subvencionable non exceda do custo incurrido pola entidade vinculada. A
acreditación  do  custo  realizarase  na  xustificación  nos  mesmos  termos  establecidos  pola
acreditación dos gastos do beneficiario.
Sexto.- A achega municipal farase efectiva da seguinte forma:
- O 95% da subvención, unha vez notificado o acordo de concesión da mesma e sempre que a
asociación acredite estar ao corrente nas súas obrigas fiscais coa Axencia Tributaria e coa
Seguridade Social. Así mesmo deberá presentar declaración de non estar incurso en causas
de incompatibilidade para contratar e percibir subvencións da Administración Pública.

-  O  5%  restante,  unha  vez  finalizado  o  proxecto  e  presentada  pola  asociación  a
documentación xustificativa establecida no seguinte apartado.
A asociación estará obrigada a reintegrar o importe recibido en concepto de anticipo, se por
calquera  circunstancia  o  programa  non  se  realizase  ou  non  se  cumprira  coas  obrigas  e
requisitos establecidos para a concesión e, en todo caso, nos supostos regulados no artigo 37
da Lei 38/2003, e nos artigos 32 e 33 da Lei 9/2007. 
Sétimo.-  A asociación terá  que  xustificar  o  cumprimento  da  actividade  subvencionada,
mediante a presentación, unha vez finalizado o proxecto, e sempre antes do 10 de decembro
de 2026, da seguinte documentación:
◦ Memoria das actividades xustificativas do cumprimento do obxecto da subvención.
◦ Relación detallada das subvencións ou axudas obtidas doutras Administracións Públicas

ou entidades privadas para o mesmo obxecto,  ou ben,  declaración de non ter  outras
axudas ou subvencións públicas ou privadas para o mesmo obxecto.

◦ Relación  clasificada  dos  gastos  reais  da  actividade,  con  identificación  do  acreedor  e
documento, importe, data de emisión e indicación das desviacións respecto do orzamento
presentado na solicitude.

◦ Facturas orixinais ou fotocopias debidamente compulsadas, por importe cando menos, da
contribución do Concello de Carballo.

◦ Acreditación  da  obriga  de  facer  constar  o  financiamento  do  Concello  de  Carballo  na
realización da Escola Ambiental Senda Nova.

Serán  gastos  subvencionables  os  vencellados  directamente  coa  realización  da  actividade
prevista no apartado primeiro e respecten os límites establecidos na normativa aplicable. 
Oitavo.- No cumprimento do disposto no artigo 20.1 da Lei 38/2003, xeral de subvencións, e
demais normativa de desenvolvemento, os datos da subvención concedida e a identificación
do beneficiario serán remitidas á Intervención Xeral do Estado, para que sexan incorporados á
Base de Datos Nacional de Subvenciones coa exclusiva finalidade prevista en dito precepto.
Noveno.- Para o non previsto neste acordo de concesión será de aplicación o disposto na
ordenanza xeral de subvencións do Concello de Carballo, na Lei 38/2003, do 17 de novembro,
xeral de subvencións, na Lei 9/2007 do 13 de xuño de Subvencións de Galicia e na demais
normativa administrativa reguladora das axudas e subvencións públicas.

